Миләүшә Хаҗиева,tc "Милђњшђ Хаќиева,"
Лаеш районы, Столбище урта мәктәбенеңtc "Лаеш районы, Столбище урта мђктђбенећ"
татар теле һәм әдәбияты укытучысыtc "татар теле џђм ђдђбияты укытучысы"
Яман эш гөнаһ була,tc "Яман эш гљнаџ була,"
Яхшысы – савап булаtc "Яхшысы – савап була"
Аралашу әдәбе (7 сыйныфта тәрбия сәгате)
Максат: Р. Фәхреддин әсәрләренә, Г.Тукай шигырьләренә нигезләнеп, балаларга яхшылык һәм яманлык турында аңлату.

Кулланма әсбаплар: Р.Фәхреддин һәм Г.Тукай әсәрләре,плакат, кассеталар.

Тәрбия сәгате азан тавышы белән башланып китә.

Укытучы:
Хәерле көн, балалар! Мин бүген сезне әхлак темасына әңгәмәгә чакырдым. 

Алсу, шушы шигырьне укы әле.

И туган тел! Синдә булган иң элек кылган догам:

Ярлыкагыл, дип, үзем һәм әткәм-әнкәмне Ходам!
Укытучы:
Япь-яшь килеш дөньядан киткән, безгә үзеннән зур мирас калдырган Габдулла Тукай үзе турында нигә шулай язды икән?

- Шигырь ул – әдәби әсәр. Шагыйрь үз хисләрен лирик герой аша күрсәтә. Андагы лирик герой Тукай үзе дә, башка кеше дә булырга мөмкин.

Укытучы: 
- Хәтерлисезме, башлангыч сыйныфта укыганда сез бу шигырь юлларының мәгънәсен аңлап бетерә алмаган идегез. Без бүген яңадан шушы юлларга әйләнеп кайттык. Анда сүз нәрсә турында бара?

- Г.Тукай лирик герой аша Ходайга эндәшә. Үзенең һәм әти-әнисенең кылган гөнаһлары өчен кичерүне сорый.

 Әле биредә тагы дога кылу турында да сүз бара. Ходайга ул бит дога аша   эндәшә.

-  Ә нәрсә ул дога?

- Дога ул Ходайдан нәрсә булса да сорау, ялыну. Әнием терелсен дип дога укыйсың, я контроль эш алдыннан дога укыйсың.

- Бик каты курыкканда да мин әби өйрәткән догаларны укыйм.

- Кеше үлгәч тә дога укыйлар.

- Ашагач та рәхмәт әйтеп дога кылалар.

Укытучы:
- Балалар, сүзлектә “дога” сүзенә менә мондый аңлатма бирелә.

“Дога кылу (гарәпчә ялвару, үтенү) дингә ышанучы кешеләрнең  Аллага сорау, үтенеч белән мөрәҗәгать итүе, яки аларга рәхмәтен белдерүе. Дога кылу ул – илаһи көчкә билгеле бер тәртипкә салынган сүзләр – формулалар ярдәмендә мөрәҗәгать  иткәндә, аның игътибарын үзеңә тартырга һәм мәрхәмәтен, шәфкатен казанырга була дигән  ышануга нигезләнгән». Ә Ризаэддин Фәхреддин болай дип язып калдырган: “Гыйбадәтләрнең иң зурысы хәрам эшләрдән саклану вә фарызларны үтәүдән гыйбәрәттер. Шуларның берсе – дога кылу”.

- Нәсимә белән мин килешеп бетмим. Бәлки лирик герой кечкенә баладыр һәм гарәпчә белмидер. Ул бит әйтә:  “... иң элек кылган догам...” ди. “Иң элек” сүзе биредә “башта”, “беренче” мәгънәсендә килгән. Аннан бит безнең күбебез гарәпчә белми, ләкин без бит Ходайга үз телебездә, туган телебездә эндәшәбез. Теләкне чын күңелдән теләсәң, ул кабул булырга мөмкин. Мин монда Г.Тукай үзе турында язган дип уйлыйм. Бөтен кешенең дә гөнаһысы була.

- Мин дә шулай уйлыйм. Аны бит бәләкәй чакта әнисе бер карчыкта калдырып китә, шагыйрь шуның өчен дә кайгыра.

- Аннан соң Г.Тукай бик күп  кешеләрдән көлгән, аларны тәнкыйть иткән. Мәсәлән “Печән базары яки яхуд яңа Кисекбаш” поэмасында. Ә кешедән көлү гөнаһ бит. 

- Ә ул бит халык өчен тырышкан. Татар халкы белемле булсын, алга китсен өчен тырышкан. Шуңа күрә тискәре, артта калган кешеләрне тәнкыйть итә. Ул – сатирик поэма.

- Минемчә, без Тукайның гөнаһларын тикшерергә тиеш түгел. Ул алар өчен Ходай каршында үзе җавап бирер. Кеше  гөнаһысы турында сөйләү – үзе зур гөнаһ. Ходай ул мәрхәмәтле, ул кичерер. Безгә менә үзебез турында сөйләшсәк, яхшырак булыр кебек. Без бит әле бер-беребезне дә кичерә белмибез.

- Мин дә шулай уйлыйм. Без бер-беребезне аңлый белмибез. Аеруча безнең сыйныфның малайлары һәм кызлары. Шуңа без дус түгел. Без гел әләкләшәбез.

- Ә ник әләкләшәбез соң? Без, малайлар, әләкләшмибез. Сез үзегез бит...

- Ә нигә сез тәртипсез соң? Сез бит безне гел кыерсытасыз!

Укытучы:
- Балалар! Менә сез гөнаһ дигән сүз кулландыгыз. Ә нәрсә соң ул гөнаһ?

- Гөнаһ, минемчә, тыелган, ярамаган эшләр. Начар эшләр. 

Укытучы:
- Ә сезнеңчә, нинди эшләр ярамаган була? Аны каян белеп була?

- Минемчә, ялгыш була, гөнаһ була. Болар икесе ике нәрсә. Менә кибетче акчаны дөрес бирмәскә, ялгышырга мөмкин. Бу ялгыш була. Ә менә инде ул сатып алучыларга белә торып, гел ким бирә башласа бу алдау, ягъни гөнаһ була.

- Совхозда акчаны вакытында бирмиләр. Анда эшчеләр нишләсен инде? Алар фермадан сенаж, фураж алып кайтып сыерларын ашаталар. Урламасалар, алар бөтенләй ач кала. Минемчә, аракы эчү, сүгенү, сугышу – гөнаһ.

- Ә минемчә, гөнаһ ике төрле булырга мөмкин. Кеше эчә,тарта, сүгенә икән, ул үзе зыян күрә. Бу кеше дөрес юлга басып, дога кылса, Алла аны кичерә. Ә икенче төрле гөнаһ  - кешене рәнҗетү. Иптәшләреңне, әти-әниеңне, әби-бабаңны, күршеләрне... Монда инде кеше башта үзе рәнҗеткән кешедән гафу үтенергә тиеш. 

Укытучы:
- Әйе, балалар, безнең Камилә белән Алинә бик күп догалар беләләр, намаз укыйлар. Ә дога турында “Ислам дине турында белешмә - сүзлек”тә болай язылган: “Гөнаһ (фарс.) – җинаять. Дини-әхлакый кануннарга каршы килә торган эшләрне, фикерләрне бәяли торган дини төшенчә”. Анда тагын кешенең тәүбә итеп, намаз укып, хәер-сәдака биреп, Алладан үзенең гөнаһларын кичерүен соравы, Алланың шундый шәфкатьлелек эшләргә әзер торуы да әйтелә. 

Ә менә заман шагыйре исә бу турында шулай ди:

“...Яман эш гөнаһ була,

Яхшысы – савап була.

Гафу сорап тәүбә итү,

Саваплы җавап була...”
- Ә менә мин бернәрсәгә дә ышанмыйм. Мин инде русча сөйлим, ярыймы? Менә сез, Миләүшә апа, безгә бер әйткән идегез: бөтен нәрсә Ходай ихтыяры белән эшләнә дип. Ә нигә соң ул вакытта шундый зур гөнаһлар эшләнә? Шундый яхшы кешеләргә гел бәхетсезлек килә? Ә нигә сугышлар, катастрофалар була? Нигә инвалид балалар шул кадәр күбәя?. Мин бернәрсәгә дә ышанмыйм. Бөтен нәрсәне кешеләр үзләре уйлап чыгарганнар, минемчә. Ә ни өчен уйлап чыгарганнар дисезме? Үз-үзләрен тынычландырыр өчен. Шулай яшәү җиңелрәк бит.

- Беләсеңме, Эльвира, Ходай кешеләрне сынап карый. Яхшылык белән дә сыный, начарлык белән дә сыный. Кайбер кешеләр-не шайтан котырта да, алар начарлык эшли. Һәр кеше үз гөнаһлары өчен ике дөньяда да җавап бирә.

- Минемчә, гөнаһлы кешенең үзенә дә яшәү бик авыр. Битең пычранса, юып була, киемең пычранса, аны салып ташлап була, ә менә гөнаһларың күбәйсә, намусың пычрана. Андый пычрак намус белән кешегә яшәү авыр була башлый. Аңа кешеләрнең рәнҗеше төшәргә мөмкин.

Укытучы:
- Балалар, сез дөрес фикер йөртәсез. Тукай исә нәкъ сезнең фикерләрне хуплагандай болай дигән:

“Керләнә өст-өстенә рух, һич

хозур вөҗданга юк;

Ни сәбәптән җир йөзендә тәнгә -

Мунча, җанга – юк?!”
Кеше ни өчен гөнаһ эшли, чөнки ул оялмый. Кеше ояла белергә тиеш. Үзеннән, кешеләрдән, ата-анасыннан, Ходай Тәгаләдән.

Кеше гомер буе үзен-үзе  тәрбияләргә тиеш. Ризаэддин Фәхреддин болай ди: “Адәм баласы үзен-үзе тәрбияләргә, камилләштерергә тиеш, буй җиткән һәр кеше үзен-үзе тәрбияли ала”. Тәрбия темасына 70 тән артык китап язган галим болай яза: “Киләчәк буын яшләребез өчен авыру килеш көн-төн сәгатьләр үткәреп язып утырдым, өметләнәм, хезмәтем сынык күңелләргә шифа һәм якты нур булыр”.

Сезнең күңелләрегезгә әнә шул нур үтеп керсен, кешеләргә рәхим-шәфкатьле булыгыз. Коръәндә болай язылган: “Яхшы бул. Кешенең шатлыгын да, кайгысын да күрә бел, чын күңелдән уртаклаша һәм изгелек кылып ярдәм итә бел”.

Менә Фәридә әйтте: «Иң зур гөнаһ - әнине рәнҗетү», – диде. Әйе, әнкәйләрнең догалары бәддога булып төшә күрмәсен. Әйдәгез, әнкәйләрнең  догалары сезгә гомергә юлдаш булсын (“Әнкәмнең догалары” җыры яңгырый)

Ирешсен иде Гарешкә,

Ялварып кылган догам.

Иман нуры белән бергә,

Тел ачкычы бир, Ходам.
Ходай Тәгалә сезгә тел ачкычлары бирсен, ана телегездән яздырмасын, балалар.
